
Rapport:  
Etablering av eining for utvikling av 
undervisning og læring ved HVL 

22.06.2018 

 

1. Tilrådingar 

1. HVL oppretter ei eiga eining med namnet «Eining for utvikling av undervisning og læring» 

(engelsk: «Teaching and Learning Centre»). Eininga vert lagt under prorektor for utdanning 

 

2. Eininga arbeider med mål og oppgåver som definert i punkt 4.3 i vedlagte rapport. 

 

3. Eininga vert organisert slik det er føreslått i punkt i 4.4, som bl. a. inneber at den: 

a. Er organisert virtuelt som ei fellesteneste 

b. Er fysisk tilgjengeleg på kvar campus 

c. Har eit sterkt fokus på samarbeid med fakultet/institutt/fagmiljø 

d. Har ei koordinerande og strategisk rolle på institusjonsnivå 

 

4. Eininga får ei ressurstildeling gjennom strategiske midlar som speglar  ambisjonsnivået og det 

vert ikkje kravd av eininga å hente inn ekstern finansiering dei 5 første åra. 

 

5. Eininga vert utvikla i to trinn:  

Trinn 1:  

I august 2018 vert det etablert ei intern prosjektgruppe som vidarefører utvalet sitt arbeid med å 

konkretisere korleis eininga skal vere organisert og bemanna, samt startar opp etablering av tenester 

og oppgåver som er tenkt inn i eininga.   

Det vert sikra prosjektleiar i 100% stilling og ei prosjektgruppe som har relevant kompetanse og brei 

representasjon i forhold til fakultet og faggrupper, samt ein ressursar på kvar campus. I tillegg bør 

prosjektgruppa knytte til seg ein tilsett i studenttinget eller tilsette ein studentrepresentant.  

Det vert oppretta ei styringsgruppe med representasjon frå kvart fakultet (t.d. prodekan for 

utdanning), leiarane frå tilgrensande administrative einingar (t.d. bibliotek, avdeling for 

utdanningskvalitet, avdeling for organisasjonsutvikling og digitalisering), ein forskar frå det 

pedagogiske forskingsmiljøet ved FLKI, studentar og tillitsvalde.   

Trinn 2:   

I løpet av hausten 2018 vert eininga formelt etablert og leiarstillinga lyst ut eksternt. Når leiar er 

tilsett, samarbeider den med prosjektgruppa om vidare utvikling av eininga og vidare bemanning. 

Målet er at eininga er fullt operasjonell innan hausten 2019. 

2. Bakgrunn  

 

Digitalisering har blitt eit strategisk felt både generelt i UH-sektoren og i forhold til undervisning og 

læring, og dermed utdanningskvalitet.  I fusjonsavtalen1 for Høgskulen på Vestlandet (HVL) er det eit 

tydeleg strategisk perspektiv på digitalisering. 

«Høgskulen  på Vestlandet si digitale satsing skal vere i kunnskapsfronten. Satsinga skal sikre effektiv 
kunnskaps- og informasjonsdeling og utvikle framtidsretta utdannings- arbeids- og læringsfellesskap. 
Høgskulen på Vestlandet skal imøtekome og vere tett på trendane, behova og dei nye teknologiane 
ein ser innanfor høgare utdanning». 

Dette  var utgangspunktet for forprosjektet om digitalisering som leverte ein rapport i desember 

2016, og  som  vart vidareført i digitaliseringsprosjektet i OU-programmet i 2017. Digitalisering eller 

bruk av teknologi i samband med undervisning og læringsprosessar vart fort skilt ut som eit eige 

område, og det var klart at ein hadde eit behov for å samle dette arbeidet i ei eining. Det er  

naudsynt å utvikle betre og meir systematisk støtte til dei som jobbar med bruk- og utvikling av 

digitale ressursar i læringsprosessar, og det må vere ein del av det kontinuerlege utviklingsarbeidet 

HVL gjer for å sikre kvalitet på undervisning og læring. Dei i sektoren som lukkast med dette etablerer 

einingar der dei koplar pedagogisk, didaktisk, og teknologisk kompetanse i tillegg til kompetanse på 

forsking.  Difor er det god grunn til å sjå det underliggande behovet for å arbeide strategisk med 

utdanningskvalitet og pedagogisk utvikling i samanheng med behovet for koordinering og 

systematisk støtte av arbeidet med utvikling av digitale ressursar i undervisningsarbeidet.  

Utdanningskvalitet er i det nasjonale  søkelyset, og behovet for satsing på undervisning og læring er 

etterlyst av studentar, fagmiljøa og leiing i UH-sektoren og i HVL. Nokre av utfordringane på dette 

området  har vore store skilnader på kvalitet innan same studieprogram (mellom institusjonar), store 

variasjonar i den generelle utdanningskvaliteten og for dårleg leiing av studieprogramma spesielt og 

av utdanningsverksemda generelt.2  

Stortingsmelding «Kultur for kvalitet i høyere utdanning» nr. 16 (2016–2017)3 kom som eit resultat 

av desse utfordringane og la premiss for det vidare arbeidet med mellom anna dei tilsette sin 

utdanningsfaglege kompetanse. UHR hadde før dette utarbeida nye retningsliner for 

høgskulepedagogisk basiskompetanse (UHR 2015 og 2018)4. NOKUT har no i den nye  

studietilsynsforskrifta innført krav om at fagpersonalet på alle nivå skal ha høg utdanningsfagleg 

kompetanse og dermed vere med å sikre god undervisning og tilrettelegging for læring (NOKUT 2017, 

§ 2-3 Fagmiljø)5. NOKUT har no også innført eigne indikatorar for utdanningskvalitet i oppfølginga av 

UH-sektoren. Dette kjem i tillegg til dei årlege studiebarometra som lenge har dokumentert at 

studentane opplever utfordringar knytt til den pedagogiske kvaliteten i høgare utdanning.  

Ved HVL har det vore ei rekkje utgreingar som på ulike vis seier noko om utdanningskvalitet, 

undervisning og læring. I forslag til overordna visjon vert det snakka om ein fleircampus høgskule 

                                                           
1 http://ans.hsh.no/styresaker/9_juni_2016/33_16_vedl1.pdf  
2 https://www.regjeringen.no/no/aktuelt/vil-sikre-hoy-utdanningskvalitet/id2365441/ 
3 https://www.regjeringen.no/no/dokumenter/meld.-st.-16-20162017/id2536007/ 
4 https://www.uhr.no/temasider/karrierepolitikk/nasjonale-veiledende-retningslinjer-for-uh-pedagogisk-basiskompetanse/ 
5 https://lovdata.no/dokument/SF/forskrift/2017-02-07-137#KAPITTEL_2 
 

http://ans.hsh.no/styresaker/9_juni_2016/33_16_vedl1.pdf
https://www.regjeringen.no/no/aktuelt/vil-sikre-hoy-utdanningskvalitet/id2365441/
https://www.regjeringen.no/no/dokumenter/meld.-st.-16-20162017/id2536007/
https://www.uhr.no/temasider/karrierepolitikk/nasjonale-veiledende-retningslinjer-for-uh-pedagogisk-basiskompetanse/
https://lovdata.no/dokument/SF/forskrift/2017-02-07-137#KAPITTEL_2

som skal utnytta breidda ved våre fem campus til å vere tett på studentane og dei sektorane vi 

utdannar kandidatar til , samarbeider med og driv forsking om. Dette er henta frå rapporten Fagleg  

plattform , profil og strategi. Under mål og prioriteringar i same rapporten (pkt. 6.2.3) vert det trekt 

fram at «HVL skal tilby utdanning på masternivå med høg kvalitet på alle fem campus.» Punktet vert 

konkretisert ved at det skal bli lagt vekt på: 

a. å vidareutvikle eksisterande studieportefølje og etablere nye i samråd med sentrale 
regionale, nasjonale og internasjonale aktørar 

b. undervisningskvalitet og fleksible organiserings- og læringsformer 
c. forskings- og profesjonsorienterte tilnærmingar til undervisninga 
d. å utvikle god samanheng mellom læringsutbytte, arbeidsformer og vurderingsformer i 

utdanningane 
e. å etablere gode system for UH-pedagogisk kompetanseutvikling 

 
I rapporten om realisering av universitetsambisjonen ved Høgskulen på Vestlandet blir det referert til 

studiekvalitetsforskrifta §3-8 (2) som påpeiker at institusjonen blant anna skal ha stabil utdanning av 

høg internasjonal kvalitet. Samtidig påpeiker rapporten at det ikkje føreligg ei eintydig tolking av 

korleis dette kravet skal operasjonaliserast. Her er det opp til institusjonane sjølve å evaluere om dei 

har det nødvendige nivået på området. Det er dermed viktig  at HVL har ein arena for 

kunnskapsbasert utvikling og evaluering av utdanningskvalitet. Dette vart og stadfesta i 

sluttrapporten til digitaliseringsprosjektet i 2017; 

«HVL må lage ein arena for debatt kring pedagogiske og didaktiske utviklingsmogelegheiter, sett opp 

mot HVL sitt behov for kontroll med kvalitet på studiane og gjennomstrøyming, og studentane sine 

behov for  ein enklare studiekvardag og større fleksibilitet» 

Med dette vart fokuset på digitalisering i utdanningane løfta over i det generelle behovet for å styrke 

utdanningskvalitet og kontinuerleg utvikle pedagogikk og didaktikk. Bruk av teknologi i utvikling av 

undervisning og læring er eitt av verkemidla som kan føre til auka kvalitet i utdanningane, og som er 

høgt prioritert strategisk. Dette er og framheva i utkast til strategi som vart sendt ut på høyring 21.6. 

Der står det at «Vi skal særleg arbeide for å ta i bruk digitale arbeids-, undervisnings- og 

vurderingsformer og verktøy som bidrar til auka kvalitet i utdanningane og betre samhandling 

mellom campusane» og «Vi skal arbeide målretta for å vidareutvikle den digitale kompetansen hos 

tilsette og studentar, og for å ruste studentane med digital kompetanse og kritisk dømmekraft for eit 

digitalisert arbeidsliv». 

Arbeidet i utvalet har skapt debatt og mange innlegg har blitt publisert på utvalet si prosjektside, 

levert inn via direkte kontakt med utvalet, og via eit webinar 25.mai. Såleis kan ein seie at eininga 

sjølv før den er etablert har blitt ein arena for debatt kring pedagogiske og didaktiske 

utviklingsmogelegheiter. Det er ikkje til å legge skjul på at det er mange, sterke og motstridande 

meiningar om denne eininga – særskilt når det gjeld det digitale elementet i den.  Det er innspel som 

støttar ei strategisk satsing på digitalisering i undervisning og læring, og innspel som uttrykker stor 

skepsis. Dette tek utvalet som eit teikn på at ein er på rett veg i å utfordre organisasjonen, skape 

debatt og involvere ulike miljø og grupper av tilsette ved HVL i dette arbeidet.  

3. Utval, arbeidsgruppe og prosess  

Rektor vedtok i mars  å setje ned eit Utval for etablering av «Eining for utvikling av undervisning og 

læring». Utvalet fekk mellom anna i mandat 6å vurdere kva oppgåver ei slik eining skal ha og korleis 

den best kan organiserast . 

Utvalet fekk brei representasjon7 frå alle fakultet og administrative einingar som kan ha viktige 

skjeringspunkt mot oppgåvene til ei slik eining. Gunn Haraldseid, prodekan for utdanningskvalitet i 

Fakultet for lærarutdanning, kultur og idrett, fekk i oppgåve å leie utvalet. 

Utvalet hadde sitt første møte 19. mars og sette ned ei arbeidsgruppe som fekk i oppgåve å førebu 

saker til utvalet sine møter. Arbeidsgruppa har hatt fem og utvalet fire møte, blant desse eit 

heildagsseminar. Mellom møta har medlemmar av arbeidsgruppa og utvalet fordelt arbeidsoppgåver.  

Utvalet har lagt vekt på å informere tilsette og studentar om utvalet sitt arbeid.  Det vart gjort med 

ein informasjonsvideo på Vestibylen8og fylgd opp med ein nettside9 for utvalet sitt arbeid.   

Innspel til prosessen har ein fått ved å ha dialogmøter med eksterne fagmiljø som har erfaring med å 

byggje opp slike einingar. Her har ein fått innspel frå UIB, NTNU og USN. Ein har og gjort seg kjend 

med andre institusjonar sin måte å utvikle og drive slike einingar ved å henta informasjon frå 

nettsider og rapportar. Andre måtar å få innspel på har vore møter med fakulteta sine leiargrupper 

og dialog med enkeltpersonar eller fagmiljø som har kontakta utvalet sine medlemmer. Ein har og 

fått skriftlege innspel på utvalet si prosjektside.    

Utvalet la fram forslag til mål og aktivitetar for eininga til utvalsmøte 20/4 og forslag om organisering 

til utvalsmøte 15/5. Begge tema vart grundig drøfta  i eit arbeidsseminar for heile utvalet 

15/5.  Resultatet av desse drøftingane vart lagt fram for alle tilsette i eit digitalt innspelsmøte 25/5. 

På dette innspelsmøte deltok om lag 50 personar som til saman representerte fakulteta, campusane 

og ulike administrative einingar.  Etter innspelsmøtet har utvalet arbeidd vidare med rapporten og vil 

levere til rektor og leiargruppe i slutten av juni.  

Under følgjer resultatet av arbeidet i utvalet. Det er delt inn i visjon, namn, mål og oppgåver, 

organisering, styring og leiing, grensesnitt mot andre tenester, og ressursbehov. Til slutt vert eit 

forslag til framdriftsplan skissert. 

 

4. Etablering av Eining for utvikling av undervisning og læring 

 

Visjonen, mål og aktivitetar bygger på ei forståing av at utdanning er ei av dei viktigaste oppgåvene til 

HVL, og at ein treng tilstrekkelege ressursar og kompetanse til å sikre kvaliteten på dette arbeidet.  

 

                                                           
6 Mandat https://blogg.hvl.no/edu/mandat/  
7 Liste over deltakarar i utvalet https://blogg.hvl.no/edu/om-utvalet/  
8 https://www.hvl.no/Vestibylen/nyhende/utval-skal-foresla-ny-eining-for-fornying-av-laring-og-undervisning/  
9 https://blogg.hvl.no/edu/  

https://www.uib.no/diguib
https://www.ntnu.no/lss
http://eblogg.usn.no/om/
https://blogg.hvl.no/edu/mandat/
https://blogg.hvl.no/edu/om-utvalet/
https://www.hvl.no/Vestibylen/nyhende/utval-skal-foresla-ny-eining-for-fornying-av-laring-og-undervisning/
https://blogg.hvl.no/edu/

4.1 Namn på eininga 

I mandatet vert utvalet bedt om å foreslå namn på eininga. Det er fleire mogelege tilnærmingar til å 

lage namn på  ei slik eining, noko ein ser i UH-sektoren – UiB har DiGUiB, UiO har Senter for læring og 

utdanning, NTNU har Læringsstøttesenteret, UiT har Result, og HSN/USN har gått frå TLC til USNeDU. 

Utvalet let seg inspirere av USN og testa ut namnet Eining for digitalisering og utdanningskvalitet 

(EDU) i innspelsmøtet  25.5. Det vart klart at dette namnet skapte forvirring då det allereie er 

einingar som brukar både omgrepet digitalisering og utdanningskvalitet. Utvalet tilrår difor at eininga 

heiter Eining for utvikling av undervisning og læring, noko som er i tråd med det namnet som er 

foreslått i digitaliseringsprosjektet. På engelsk tilrår ein å nytte «Teaching and Learning Centre», i 

tråd med internasjonal tradisjon for slike einingar.  

 

4.2 Visjon – Tett på, utfordrande og kreativ 

 Eining for utvikling av undervisning og læring skal vere tett på og ei utfordrande og kreativ kraft i 

HVL sitt kontinuerlege arbeid for god undervisning og eit trygt læringsmiljø for både studentar og 

tilsette.  

For å vere "tett på"  må eininga ha ei bemanning, ein kompetanse og ei organisering som gjer det 
mogeleg å vere fysisk og virtuelt tilstade når fagpersonalet ynskjer det og treng hjelp. 

For å vere utfordrande må eininga ha legitimitet og mot til å utfordre eksisterande praksisar på alle 

nivå i organisasjonen i eit miljø der det er lov å gjere feil, men forventa at ein søkjer nye løysingar på 

manglande eller uønskte praksisar.  

For å vere kreativ må eininga gje støtte til å prøve nye, utradisjonelle løysningar i spennet mellom det 

fysiske nærværande og det virtuelle, mellom det praktiske og det teoretiske, mellom det analytiske og 

det estetiske og emosjonelle.  

 

4.3 Mål og oppgåver  

Mange institusjonar i UH-sektoren har etablert liknande einingar som den som vert drøfta i denne 
rapporten. Det varierer noko frå eining til eining korleis mål og oppgåver vert definert. Forslaget 
under er hovudsakleg bygd på dei to digitaliseringsrapportane10  til HVL, samt inspirasjon frå to 
rapportar frå UiO11. I tillegg har arbeidsgruppa har dialogmøte med USN, UiB og NTNU om korleis 
deira einingar er organisert.  
 

Basert på desse arbeidsområda har ein formulert fire målsettingar med tilhøyrande oppgåver. 
Fleksibilitet og mogelegheit for endring er lagt til grunn som premiss då eininga er avhengig av å 
fange opp behov i  og utanfor organisasjonen.  
 

                                                           
10 https://www.hvl.no/globalassets/hvl-internett/dokument/ou/sluttrapport-digitaliseringsprosjektet-v.099.pdf  
http://fusjonsinfo.no/wp-content/uploads/2016/09/Vedlegg-1-Sluttrapport-Forprosjekt-Digitalisering.pdf  
11 https://www.uio.no/for-ansatte/arbeidsstotte/prosjekter/strategic-advisory-
board/moter/utdanningskvalitet/2015/dokumenter/rapport-strategisk-utvikling-utdanningskvalitet.pdf  
https://www.uio.no/om/organisasjon/styret/moter/2017/3/d-sak-3-senter-for-lering-og-utdanning---faglig-profil-og-
organisering.pdf  

https://www.hvl.no/globalassets/hvl-internett/dokument/ou/sluttrapport-digitaliseringsprosjektet-v.099.pdf
http://fusjonsinfo.no/wp-content/uploads/2016/09/Vedlegg-1-Sluttrapport-Forprosjekt-Digitalisering.pdf
https://www.uio.no/for-ansatte/arbeidsstotte/prosjekter/strategic-advisory-board/moter/utdanningskvalitet/2015/dokumenter/rapport-strategisk-utvikling-utdanningskvalitet.pdf
https://www.uio.no/for-ansatte/arbeidsstotte/prosjekter/strategic-advisory-board/moter/utdanningskvalitet/2015/dokumenter/rapport-strategisk-utvikling-utdanningskvalitet.pdf
https://www.uio.no/om/organisasjon/styret/moter/2017/3/d-sak-3-senter-for-lering-og-utdanning---faglig-profil-og-organisering.pdf
https://www.uio.no/om/organisasjon/styret/moter/2017/3/d-sak-3-senter-for-lering-og-utdanning---faglig-profil-og-organisering.pdf

Mål 1  
Eininga skal arbeide systematisk med kunnskaps- og kompetanseutvikling for å vidareutvikle 
utdanningskvalitet ved HVL. Ein skal legge til rette for studentaktiv læring, bruk av teknologi i 
utdanningane og utvikling av fleksible utdanningstilbod.   

Oppgåver:   
¶ Utføre, evaluere og gje støtte til utviklingsprosjekt retta mot studentane sitt læringsmiljø, 

grunnleggjande akademiske ferdighetar og læringsutbytte   
¶ Tilby prosesstøtte i utvikling av undervisning og læring.  
¶ Tilby tenester og rådgjeving i bruk av teknologi i undervisning og læring  
¶ Koordinere støtte for tilsette og studentar innan informasjons- og mediekompetanse   
¶ Syte for organisasjonslæring ved å etablere arenaer og nettverk for utveksling av systematisk 

kunnskap og erfaringar, samt synleggjere sektoren sine tiltak og aktivitetar på feltet  
¶ Inspirere, motivere og initiere til utvikling av eiga undervisning og spreie gode døme både 

nasjonalt og internasjonalt på framtidsretta pedagogiske mogelegheiter. 
¶ Arbeide med innovasjon i utdanningane ved å tilby utprøving av ny metodikk og 

læringsteknologi saman med studentar i trygge omgjevnader  
  
Mål 2  
Eininga skal leggje til rette for utdanningsfagleg kompetanseutvikling12. Slik kompetanse 
omfattar UH-pedagogikk og didaktikk og inkluderer kompetanse til å utnytte digital teknologi i 
læringsarbeidet.   
Oppgåver:  
¶ Tilby høgskulepedagogikk og anna utdanningsfagleg kompetanseutvikling  
¶ Synleggjere og koordinere informasjon om pågåande aktivitet relevant for 

kompetanseutvikling knytt til utdanningskvalitet, utdanningskvalitetsarbeid, undervisning og 
læring   

¶ Arbeide med å innføre pedagogiske meritteringsordningar ved HVL  
  

Mål 3  
Eininga skal vere ein pådrivar for kontinuerleg  forskings- og utviklingsarbeid i utdanningane.  
Oppgåver:  
¶ Gjennomføre, koordinere og formidle forsking på undervising og læring i høgare utdanning  
¶ Delta i følgeforsking og evaluering av HVL sine eigne satsingar    
  
Mål 4  
Eininga skal vere eit rådgjevande organ for høgskuleleiinga i det strategiske arbeidet mot å 
utvikle eit tidsriktig og innovativt universitet.  
Oppgåver:  
¶ Eininga vil ha ei pådrivarrolle for kvalitetsutvikling i utdanning ved å foreslå nye 

institusjonelle satsingar. Slike satsingar kan føre til nye oppgåver for eininga (t.d. kurs i 
utdanningsleiing, læringsanalyse, utgreiings- og analysearbeid).   

 4.4 Organisering, styring og leiing  

Når ei ny eining skal etablerast er det naturleg å både sjå til andre institusjonar i sektoren og i tillegg 

vurdere eigne erfaringar med tidlegare arbeid. Når det gjeld organisering av ei eining for utvikling av 

undervisning og læring er det viktig å ta inn over seg at HVL har fem campus som er spreidde ut over 

eit stort geografisk område. Alle fakultet, institutt og dei fleste administrative einingar vil vere 

                                                           
12 NOKUT sin definisjon i tilsynsforskrift      

spreidde over fleire campus. I tillegg har campusane ulike storleik (tal på studentar og tilsette) og ulik 

breidde av studietilbod.  

Det er fleire parameter ein må vurdere når ein skal gje råd om organisering av ei slik eining. Ei eining 

kan vere sentralisert/desentralisert, fysisk samlokalisert/virtuelt distribuert, og 

matriseorganisert/linjeorganisert. I tillegg må eininga vere plassert i organisasjonskartet og har ei klar 

leiing og forankring. Eit springande punkt i desse vurderingane er korleis ein klarar å ivareta 

samarbeidet med fakultet/institutt/fagmiljø, og korleis tenestene ved eininga er tilgjengelege for 

tilsette, i tillegg til å vere strategisk relevant for rektorat/leiing.  

A. Sentralisert kontra desentralisert 

Ei eining for utvikling av undervisning og læring kan i prinsippet organiserast enten som ei sentral 

eining, som har som mål å vere tilgjengeleg for alle fagtilsette ved institusjonen, eller som ei eller 

fleire desentraliserte einingar. Måla og arbeidsoppgåvene som er foreslått lagt til HVL si eining i 

denne rapporten representerer ei felles satsing for heile HVL. Det er døme på at institusjonar  har 

organisert denne type arbeid  ved å lage separate einingar på fakultetsnivå, noko som gjer innsatsen 

svært godt tilpassa til fakulteta sin eigenart. Det ein mister er det overordna strategiske perspektivet, 

effektiv ressursutnytting og koordinert innsats. Utvalet vurderer det slik at å legge opp til fleire 

desentraliserte einingar utan felles styring ikkje er ei god løysing for HVL.  Det kan likevel vere 

mogeleg å få til gode løysingar som tek i vare behovet for fakultetstilpassa innsats. Sjå punktet under 

om samarbeid med fakultet/fagmiljø.  

B. Fysisk samlokalisert kontra virtuelt distribuert og matrise kontra linje 

I ein rapport frå UiO13 vert desse to parametrane sett på spissen i ein modell som syner ein 

maksimumsvariant og ein minimumsvariant av eit såkalla Teaching and Learning Centre (TLC) (sjå 

figur 1 under)14.  

 

 

Figur 1 

 

 

                                                           
13 Strategisk utvikling av UiOs utdanningskvalitet: Organisering av utviklings- og støttefunksjoner. Forslag frå arbeidsgruppe 
ledet av professor Knut Mørken. 2014 https://www.uio.no/for-ansatte/arbeidsstotte/prosjekter/strategic-advisory-
board/moter/utdanningskvalitet/2015/dokumenter/rapport-strategisk-utvikling-utdanningskvalitet.pdf  
14 Referanse til rapport i fotnote 13. Side 18 i rapporten 

https://www.uio.no/for-ansatte/arbeidsstotte/prosjekter/strategic-advisory-board/moter/utdanningskvalitet/2015/dokumenter/rapport-strategisk-utvikling-utdanningskvalitet.pdf
https://www.uio.no/for-ansatte/arbeidsstotte/prosjekter/strategic-advisory-board/moter/utdanningskvalitet/2015/dokumenter/rapport-strategisk-utvikling-utdanningskvalitet.pdf

Maksimumsvarianten, TLC 1, er ei eining som er implementert som ei faktisk og fysisk samlokalisert 

eining. Spisskompetansen og funksjonar er samla under eitt tak i ein formell organisasjon. Alle 

medarbeidarar arbeider i eininga og vert leia av TLC 1 sin leiar i linje som går opp til prorektor for 

utdanning. HVL si eining, organisert som TLC 1 er visualisert i figur 215 under. 

 

                                                  

Figur 2                                                                                                                         Figur 3 

 

Minimumsvarianten  (TLC2) er ei virtuell distribuert eining der spisskompetanse og funksjonar er 

lokalisert i sine hovudeiningar. Alle medarbeidarar i TLC2 arbeider i og er underordna sine 

hovudeiningar sine planverk og prioriteringar, men avset stillingsprosentar til å arbeide med TLC2. 

Leiing i TLC2 er hovudsakleg arbeidsleiing og koordinering av arbeidet. HVL si eining som TLC2 er 

visualisert i  figur 316.  

Det er og mogeleg å tenke seg ein mellomting mellom TLC1 og TLC2. Når ein skal omsette desse 

tankane til HVL sin situasjon må ein vere medviten HVL sin eigenart som institusjon. Det å vurdere ei 

fysisk samlokalisert eining vert vanskeleg når ein tenker på at HVL er spreidd på fem campusar som 

er langt i mellom . Då vil tenestene vere lite tilgjengelege for dei fleste i institusjonen. Det synest 

dermed å vere vanskeleg å sjå for seg noko anna ein ei virtuell distribuert eining for at tenestene skal 

vere tilgjengelege. Det at ressursar i denne eininga skal vere tilgjengelege på kvar campus er ei av 

tilrådingane i digitaliseringsrappporten frå OU-programmet17.  

Når det gjeld matrise (TLC2)  kontra linjeorganisering (TLC1) og graden av leiing (frå sterk leiing til 

koordinering), kan ein delvis sjå det samanheng med argumentasjonen rundt ei 

sentralisert/desentralisert organisering over. I ei matriseorganisering vil utfordringar vere knytt til 

det å etablere fagleg og ressursmessig synergi, og eininga kan kome i konkurranse med 

planleggingsregime, prioriteringar og agendaar i medarbeidarane sine hovudeiningar. Det kan bli 

vanskeleg å få realisert behovet for ei koordinert, strategisk satsing  på institusjonsnivå med ein 

                                                           
15 Referanse til rapport i fotnote 13. Basert på figur på side 18 i rapporten. 
16 Referanse til rapport i fotnote 13. Basert på figur på side 18 i rapporten 
17 https://www.hvl.no/globalassets/hvl-internett/dokument/ou/sluttrapport-digitaliseringsprosjektet-v.099.pdf  

https://www.hvl.no/globalassets/hvl-internett/dokument/ou/sluttrapport-digitaliseringsprosjektet-v.099.pdf

matrisemodell. Samstundes kan ei sterk sentral eining  vere i fare for å miste kontakten med fagmiljø, 

og vere for tett knytt til strategisk leiing heller enn fagleg eigenart og behov.  

Utvalet tilrår at ein går for ei sterk leiing av ei virtuelt distribuert eining. Dermed vil HVL si eining for 

utvikling av undervisning og læring legge seg nede til høgre i figuren UiO brukar (sjå figur 4). Det er 

likevel viktig å merke seg at  dette kan berre fungere dersom  ein får til eit godt samarbeid med 

fakultet og fagmiljø. 

Det er særs viktig å finne ein balanse mellom fakulteta sitt behov for å påverke og styre eiga satsing 

på dette feltet, og HVL sitt behov for å styrke den samla innsatsen og få til ei koordinert og strategisk 

satsing. 

 

Figur 4 

 

C. Samarbeid med fakultet/fagmiljø 

Uansett kva for ei løysing ein vel i forhold til organisering av eininga, er samarbeid med fakulteta og 

fagmiljøa svært viktig. Nærleik til tenestene eininga tilbyr, både på eit praktisk og eit strategisk nivå , 

er eit viktig prinsipp for at eininga skal fylle si rolle i HVL. Ein kan sjå føre seg ulike måtar å løyse dette 

på. UiO sin rapport viser til to konkrete modellar for dette18. Den eine er basert at alle fakultet er 

ulikt organisert i forhold til kva dei treng støtte til, på kva for eit nivå og til kven. Dermed vil det vere 

fornuftig at dialogen  om utviklingsaktivitetar og prosjekt går via kontaktpunkt som er ulike frå sak til 

sak, og med ulike roller og mynde (figur 5)19.  Eit anna alternativ er å etablere ein meir formell 

struktur i fakulteta som kontaktpunkt for TLC/eininga. Her vert det oppretta mini-einingar i fakulteta 

som samlar og koordinerer ressursar i fakultetet. Desse kan gjerne vere basert på eksisterande 

ressursar i fakultetet og vil vere den sentrale eininga sine partnarar og inngang til operative 

aktivitetar på fakulteta (figur 6)20.  

 

   

                                                           
18 Referanse til rapport i fotnote 13.  
19 Referanse til rapport i fotnote 13. Side 19 i rapporten 
20 Referanse til rapport i fotnote 13. Side 19 i rapporten 

        Figur 5                                     Figur 6       

 

I forhold til nærleiksprinsippet er det viktig å hugse på at eit fakultet ikkje er i ein bygning eller på ein 

stad i HVL. Tvert imot er alle fakulteta spreidd på fleire campus med stor avstand i mellom. Campus- 

elementet er ikkje visualisert i UiO sine figurar, og UiO er i og i ein situasjon der dette ikkje har same 

tyding som for HVL. Difor kan ein når ein drøftar nærleiksprinsippet vurdere om fakultet er det beste 

utgangspunktet for ein slik diskusjon, eller om campus /eller nærregion er ein dimensjon som i større 

grad sikrar at tenestene til eininga vil vere tilgjengelege for alle tilsette. I HVL sin situasjon kan ein sjå 

på om mini-einingar skal etablerast pr. campus som den operative inngangen til den sentrale eininga, 

og med dedikerte ressursar til- eller frå  fakulteta som er til stades på kva campus.  

Ei visualisering av korleis dette kan sjå ut i HVL er framstilt i figur 7 under. Den faglege linja i form av 

fakulteta, samt den administrative linja i form av tenester i fellesadministrasjonen utgjer rammene 

for arbeidsområdet til eininga. Men det er på campusane arbeidet skjer, både i eininga og mellom 

eininga og dei fagtilsette som skal dra nytte av tenestene eininga gjev. Om det skal vere personar 

tilsett i fakulteta som arbeider i eininga, eller personar tilsett i eininga som er dedikerte til arbeid mot 

fakulteta må drøftast i arbeidet vidare. «Fakultetspersonane» i ulike fargar mellom campus og 

eininga syner likevel kor arbeidet til eininga vil føregå.  

Dette er eit kritisk punkt for om eininga kjem til å lukkast. Korleis dette reint praktisk skal sjå ut, må 

vere gjenstand for utgreiing og forhandling mellom eininga og fakulteta, slik at ein kan kome fram til 

ein modell som gjer det mogeleg for eininga å jobbe med dei måla og oppgåvene den skal ha. Ulike 

alternativ som er drøfta i utvalet:  

¶ Tilsette ved eininga er fagleg og personalmessig tilknyting til eininga, men er i sitt arbeid 

dedikerte til den campusen dei arbeider ved og til spesifikke fakultet/fagmiljø.  

¶ Tilsette ved fakulteta har heile eller deler av si stilling knytt til arbeid i eininga 

¶ Tilsette ved fakulteta vert fristilt for å arbeide i eininga på prosjektbasis. Dette kan gjere at fleire 

får mogelegheit til å jobbe med/i eininga.  

¶ Tilsette i andre einingar på dei ulike campusane (til dømes IT, bibliotek, administrasjon) har 

heile/deler/prosjekt- stillingar i eininga. Saman med dei fagtilsette, og med dei som er fast 

tilsette i eininga dannar desse ei gruppe som er tilknytt eininga på kvar campus og som har fagleg 

leiing og koordinering frå leiar av eininga sentralt.  

¶ Studentar er tilknytt eininga enten gjennom prosjekt, i samband med bachelor/master-arbeid, 

eller i heil- eller deltidsstillingar.   

Under webinaret kom det mange innspel til kva tenester folk ynskjer skal vere tilgjengelege på 

campusane: 

¶ Teknisk støtte og diskusjonsforum 

¶ Koordinering av pedagogisk « fadderordning» 

¶ Læringslab eller liknande rom for å utforske teknologiar. Kan bli brukt til kompetanseheving av 

digital samhandling.  

Figur 7 

¶ Støtte til bruk av digitale verktøy og løysingar i undervisning 

¶ Tenester ein treng for å føle seg trygg som forelesar 

¶ IT/brukarstøtte 

¶ Tenestene må vere i tråd med utvikling av det einskilde fagmiljøet. Behova vil då endrast over tid  

- denne fleksibiliteten er nødvendig.  

Dette er viktige innspel å ta med i det vidare arbeidet, saman med alle dei andre innspela som har 

kome inn til gruppa. Det kom og innspel til kva for tenester som kan vere tilgjengeleg virtuelt. 

D. Plassering i organisasjonskart 

Utvalet tilrår at eininga vert etablert som ei sentral eining, organisering virtuelt som ei fellesteneste. 

Det er ulike stader i organisasjonen ein kan plassere ei slik eining. Tilrådinga i sluttrapporten til 

digitaliseringsprosjektet i OU-programmet er at eininga bør ha ein tilsett leiar og vere lagt under 

prorektor for utdanning. Men det er døme frå sektoren nasjonalt og internasjonalt på at slike 

satsingar vert plassert i administrativ linje, eller i ein vertskapsmodell der eininga er husa av eit 

fakultet, eit institutt eller ved biblioteket.   

Fordeler med ein vertskapsmodell for ei eining for utvikling av undervisning og læring er at eininga 

ligg tett på utdannings- og forskingsverksemda, og vil ofte ha god tilgang på etablerte internasjonale 

nettverk. Det kan og sjåast som ein fordel at eininga då vil ligge innanfor  organisasjonen sin 

ordinære struktur. Det som er problematisk med ein slik modell er at eininga vil vere plassert nærare 

eitt fakultet/institutt/teneste enn andre, og dermed kan eigarskapet til eininga og aktivitetane verte 

skeivt fordelt. Andre fakultet har lenger veg til eininga og kan dermed fråskrive seg ansvar og få 

mindre nytte av eininga sine aktivitetar. I tillegg vil ei slik plassering kunne bli oppfatta som lite 

offensivt i forhold til finansiering og strategisk tyding på institusjonsnivå.  

Ei plassering direkte under rektorat har og sine fordeler og ulemper. Positive faktorar er at eininga er 

plassert på nøytral grunn, og det ligg til rette for å skape engasjement og eigarskap i tillegg til at det 

ligg nær strategisk leiing og har legitimitet i forhold til det å jobbe for heile institusjonen. Ei 

fellessatsing som ligg plassert sentralt kan og hauste stordriftsfordeler og i større grad få til 

koordinering og samarbeid på tvers av dei ulike administrative og faglege delane av institusjonen. 

Hovudutfordringa ved ei slik plassering er at det er stor avstand til utdanning og forsking, og det 

arbeidet som skjer i fagmiljøa. I tillegg ligg eininga på utsida av systema og linjene og er prisgjeve 

ressursar og satsingsvilje i rektoratet. Det kan og hevdast at ei slik plassering kan gjere at eininga tek 

ei for lite kritisk rolle og er for tett på strategisk leiing.  

Utvalet tilrår at eining for utvikling av undervisning og læring vert etablert som ei eining under 

rektoratet i linja til prorektor for utdanning (Figur 8). Grunngjevinga for dette er at hovudproblemet i 

HVL i dag er at det er liten grad av koordinering av arbeidet med utvikling av undervisning og læring. 

Utan å samle, styrke, og sjå arbeidet i eit strategisk lys er det ikkje truleg at eininga vil lukkast i å vere 

ei drivande, utfordrande og kreativ kraft i- og for HVL sine studentar og tilsette.  Avstand til fagmiljø 

og fakultet vil bli sikra gjennom gode ordningar  for samarbeid på fakultetsnivå/campusnivå jamfør 

punktet over. Utvalet har og drøfta at eit mogeleg alternativ i HVL er å leggja eininga under prorektor 

for samhandling. Argumenta for dette har vore  at eininga krev samhandling på tvers av fag og 

administrasjon og på tvers av fellestenester og fakultet.  

 4.5 Grensesnitt mot andre tenester 

Dette er noko som må bli utvikla i neste fase, når ei prosjektgruppe for vidareutvikling av eininga er 

sett ned  og den administrative organiseringa og bemanninga er på plass. Eit viktig element er at 

eininga vil utfordre grensene mellom fag og administrasjon, mellom pedagogikk og teknologi, og at 

det er essensielt at ein gjer nettopp dette. Eigenarten av arbeidet i eininga gjer det naudsynt for 

eininga å vere innovativ, fleksibel, og arbeide på tvers av etablerte søyler i organisasjonen. Mange av 

oppgåvene til eininga skal utførast i tett samarbeid med ei rekke einingar og tenester, og sjølvsagt 

fagtilsette, forskingsgrupper og strategisk leiing.    

Eininga vil ha ein sterk fagleg identitet knytt til det pedagogiske feltet, og forsking og utvikling på 

dette. Dermed kan ein seie at eininga ikkje passar å ligge i administrativ linje. Men denne 

administrative linja er svært viktig å arbeide tett saman med for å hindre overlapp og at arbeid går i 

Figur 8 

motstridande retningar. Ei svært viktig eining i denne samanhengen er avdeling for 

utdanningskvalitet som ligg under prorektor for utdanning. Ein kan sjå for seg at eining for utvikling 

av undervisning og læring har sitt eige perspektiv og rasjonale som er supplerande og syter for at 

aktivitetar er samordna og koordinerte på tvers av faglege og administrative einingar og campusar, 

og  basert på felles strategi og forankring. 

På same måte vil nokon av oppgåvene grense opp mot biblioteket sine oppgåver. Særskilt gjeld dette 

det som går på å koordinere støtte innan informasjons- og  mediekompetanse. På dette området har  

biblioteket over år utvikla ulike undervisnings- og rettleiingstilbod til tilsette og studentar, samt 

digitale ressursar som Søk og skriv og PhD on Track.  Her er det viktig å unngå konkurrerande eller 

overlappande tilbod, men heller nytte kvarandre sin spesialkompetanse, samarbeide tett og utvikle 

ei klar arbeidsdeling. Det same gjeld innan det som går på systemansvar, tilrettelegging og 

brukarstøtte i digitale verktøy som t.d. Endnote.  

 Avdeling for organisasjonsutvikling og digitalisering er ei anna eining som grensar opp mot eining 

for utvikling av undervisning og læring . Igjen vil ein del av arbeidet vere potensielt overlappande, 

men heller ikkje i denne avdelinga finn vi eit fokus på den pedagogiske utviklinga av undervisning og 

læring som er tenkt inn i eining for utvikling av undervisning og læring. Der vil det overordna ansvaret 

for generell digitalisering, forenkling av arbeidsprosessar, effektivisering , system og av- og it-støtte 

ligge. Ei avklaring av kven som gjer kva er naudsynt også mot denne delen av organisasjonen.  

Både avdeling for organisasjonsutvikling og digitalisering og eining for utvikling av undervisning og 

læring er avhengige av eit godt definert samarbeid med IT/drift/areal. Førstelinja og direkte 

brukarstøtte er eit felt der det er særskilt viktig å ha god arbeidsdeling og samarbeide tett. Nokre 

område der ein kan hente store vinstar av meir samordning og koordinering er IKT innkjøp, 

infrastruktur, verktøy og programvare, støttetenester og opplæring for å nemne nokre døme. Men i 

tillegg til samarbeid og koordinering, er fokus på prosess-samarbeid med IT-tenesta i alle fasar 

naudsynt. Det er både når ein skal utgreie behov, hente inn kunnskap, anskaffing, vurdering av 

kompatibilitet, teknologival, og det er naudsynt å ha eit fokus på  løysningar som er tilpassa 

brukarane og som fremjar samarbeid om kjerneverksemda til HVL. Samarbeid og samhandling på 

digitale flater må i større grad verte ei saumlaus oppleving for tilsette og studentar. I dag er det altfor 

store skilnadar mellom campusane i kultur, utstyr og kompetanse til at ein får henta ut det potensiale 

som ligg latent i organisasjonen. Det gjeld til t.d. streamingteknologi (sanntids/live strømming av lyd 

og bilete), klasseromsopptak, webinar-teknologi, videokonferanseløysingar, men også rettleiing, 

rådgjeving og anna samordning av støttetenester. Den nye eininga for utvikling av undervisning og 

læring kan syte for heilskapleg koordinering av desse prosessane slik at produkta og tenestene svarer 

på eit overordna institusjonelt behov og medverkar til å byggje bru mellom einingar og fagområde, 

teknologi og pedagogikk, fag og administrasjon, og auka kvalitet i undervisning, forsking og 

formidling. Canvas-gruppa har ei tverrfagleg og campusovergripande organisering og funksjon. Som 

prosjektgruppe fyller dei i dag ei viktig rolle i å samordne og byggje delingskultur og beste praksis ved 

implementering av ny læringsplattform (Canvas) frå og med hausten 2018. Det er eit godt døme på 

korleis ein kan sjå for seg at fleire campusovergripande område og funksjonar lagt til den nye eininga 

kan organiserast og bemannast.  

Læringslab HVL. I K2, nybygget på Kronstad, er det teikna inn eit område kalla læringslab, og det er 

sett ned ei arbeidsgruppe som skal planleggje bruk av dette området. Utvalet som har arbeidd med 

eining for undervisning og læring har fått fleire innspel om at arbeidet knytt til ein slik Læringslab vil 

liggja tett opp mot denne nye eininga. Utforsking av nye lærings- og vurderingsformer med ny 

teknologi innanfor rammene av ein lab handlar både om utvikling av den teknologisk og pedagogiske 

utrustinga av det fysiske læringsarealet, men også konseptuelt om den innovative og utviklande 

dimensjonen av læringslab-konseptet. Dette er eit område med potensiale for utvikling av 

utdanningskvalitet og derfor noko den nye eininga bør vera involvert i. Til dette punktet er det også 

viktig å tenkje på HVL som ein fleircampus-institusjon. Bør ein byggje fleire Læringslabar eller 

variantar av denne på dei andre campus?  

I forhold til forskingsfeltet, er det forskargrupper og forskingssenter innan det pedagogiske feltet, 

innan bruk av IKT i utdanning og innan teknologi som eige fagfelt. Eininga vil nytte seg av samarbeid 

med desse, samt ha eigne tilsette med forskarkompetanse slik at ein kan etablere eit miljø for 

forskingsbasert kunnskapsutvikling som arbeider med digitalisering av undervisning. Det er særleg 

forskingsaktiviteten i fakultet for lærarutdanning, kultur og idrett som er relevant for eininga. Der har 

ein fem aktuelle strategiske forskingsprogram i tillegg til phd-programmet «Studier av danning og 

didaktiske praksiser». 

Viktige fagmiljø i HVL som vert sentrale i den nye eininga er miljøet rundt høgskulepedagogikk, i 

tillegg til dei pedagogiske IT/støttetenestene som ligg i Senter for nye medier i Bergen, fagmiljøet 

kring master IKT i læring på Stord, og E-læringsmiljøet i Sogndal.  Desse miljøa har samla sett ein 

hybrid kompetanse innan undervisning, forsking og formidling, som ligg tett på det feltet eining for 

utvikling av undervisning og læring skal arbeide i.  

Dette er ikkje ei uttømmande oversikt og grenseflater. Utvalet ser for seg at ein gjennom 

oppsøkande verksemd og ei pådrivarrolle skal ha samarbeid og vere i konstruktiv dialog med alle 

fagområder og einingar. Samla sett kan vi sei at dersom HVL skal satse strategisk på å  utvikle 

«framtidsretta utdannings- arbeids- og læringsfellesskap» kan ikkje denne satsinga smelte saman 

med andre einingar og avdelingar som er tematisk eller praktisk relatert. Satsinga må synast internt 

og eksternt, den må ha kraft og skape rom for innovasjon, og den må vere inkluderande og 

tilgjengeleg. Den må utfordre leiinga ved HVL like mykje som den utfordrar tilsette og studentar.  

 

4.6 Ressursbehov  

Eining for utvikling av undervisning og læring skal  vere ein spydspiss for eit svært viktig arbeid for 

institusjonen. Ambisjonsnivået er høgt i forhold til kva mål og oppgåver eininga skal ha, og korleis ein 

skal jobbe internt og eksternt. Det er essensielt at eininga får rammer og ressursar som gjer det 

mogeleg å oppfylle desse ambisjonane. For å kunne fungere på eit koordinerande og strategisk nivå 

samstundes som eininga skal vere tilgjengeleg for tilsette og fagmiljø på alle campus og i alle fakultet 

er det naudsynt å både ha ein solid grunnbemanning og prosjekt- og utviklingsmidlar. Sjølv om det 

kan tenkast at eininga på sikt søker ekstern finansiering, er det viktig at dette ikkje vert eit krav dei 

første fem åra då fokus bør vere på etablering og arbeid internt.  

Talet på stillingar og grunnbemanning må utarbeidast ar ei prosjektgruppe i samarbeid med tilsett 

leiar i løpet av den komande året. Det er viktig at eininga vert strategisk bygd opp og kompetansen 

samansett etter dei måla og oppgåvene eininga skal ha. Hybrid kompetanse, eller ein kombinasjon av 

kompetanse på pedagogikk, didaktikk, teknologi og forsking, er naudsynt i ei eining som skal drive 

med utvikling av undervisning og læring.   

 

5.  Framdriftsplan 

Utvalet tilrår at eininga vert utvikla i to trinn. I trinn 1 vert det oppretta ei intern prosjektgruppe som, 

frå august 2018, vidarefører utvalet sitt arbeid med å konkretisere korleis eininga skal vere organisert 

og bemanna, samt startar opp etablering av tenester og oppgåver som er tenkt inn i eininga. Det vert 

sikra ein prosjektleiar i 100% stilling og ei prosjektgruppe som har relevant kompetanse og brei 

representasjon i forhold til fakultet og faggrupper, samt ein ressursar på kvar campus. I tillegg bør 

prosjektgruppa knytte til seg ein tilsett i studenttinget eller tilsette ein studentrepresentant.  

For å sikre teneleg samarbeid mot fakulteta og relevante administrative einingar vert det oppretta ei 

styringsgruppe. I styringsgruppa bør det vere ein representant for kvart fakultet (t.d. prodekan for 

utdanning), leiarane frå tilgrensande administrative einingar (t.d. bibliotek, avdeling for 

utdanningskvalitet, avdeling for organisasjonsutvikling og digitalisering), ein forskar frå det 

pedagogiske forskingsmiljøet ved FLKI, studentar og tillitsvalde.  

løpet av hausten 2018 vert eininga formelt etablert og leiarstillinga lyst ut eksternt. Dette er starten 

på trinn 2. Når ny leiar er tilsett, samarbeider den med prosjektgruppa om vidare utvikling av eininga 

og vidare bemanning. Målet er at eininga er fullt operasjonell innan hausten 2019. 

Stillinga som leiar av eining for utvikling av undervisning og læring bør lysast ut eksternt. Viktige 

kvalifikasjonar er fagleg kompetanse innan pedagogisk endringsarbeid og bruk av digitale verktøy, 

samt god oversikt over arbeidet med pedagogisk utvikling og digitalisering i UH-sektoren. Leiaren må 

ha førstekompetanse. 

 

 

 


